
TALDEA

SPRI eta bere taldeko kide diren sozietateen “Euskararen Plan Estrategikoa
2024-2028” garatu, koordinatu eta dinamizatzeko lanak kontratatzeko
baldintza teknikoen plegua

1. SARRERA

SPRI Eusko Jaurlaritzaren enpresa garapenerako agentzia da (aurrerantzean, “SPRI”),
Ekonomiaren Garapen, Jasangarritasun eta Ingurumen Sailaren menpekoa, euskal
industriaren lehiakortasuna bultzatzea helburu duena.

SPRIk ondorengo erakundeekin batera osatzen du SPRI Taldea: “Sprilur, S.A.”, “Euskal Herriko
Arrisku-Kapitalaren Kudeaketa, IKEKS, S.A.”, “Basque Trade & Investment, S.A.”, “Parque
Teconolégico Teknologi Elkartea, S.A.”, “Parque Tecnoldgico De Alava-Arabako Teknologi
Elkartea, S.A.”, “Parque Cientifico y Tecnoldgico De Gipuzkoa —Gipuzkoako Zientzia eta
Teknologia Parkea, S.A.” eta “Centro de Empresas de Innovacién de Alava-Arabako
Eraberrikuntza Industrialdea, S.A.” (aurrerantzean SPRI eta horren taldea osatzen duten
sozietateak, “SPRI Taldea”).

SPRIk eta SPRI Taldeak 2014. urtean hasi zuten Euskararen erabilera bultzatu, sustatu eta
zabaltzeko ibilbide sistematiko eta jarraitua, euren lehen Plan Estrategikoa garatu zuten arte.
Lehenengo plan estrategiko hori 2019-2023 epealdirako izan zen diseinatua. 2023 urtean
bukatuko den plan estrategikoaren ardatz nagusia Eusko Jaurlaritzak, bere VI.
Plangintzaldirako, gainditutako euskararen erabilera normalizatzeko irizpide orokorrak eta
plan nagusia izan dira.

> LORPENAK

Azken 10 urteotako ibilbidean SPRIk hainbat mugarri izan ditu, horiek izan duten garrantzi eta
eraginagatik, plegu hauetan aipatzea beharrezko da:

> 2015 urtean: Euskararen erabilpenerako jarraibideak — PR 02 (2021ean
eguneratua) garatu ziren.
> 2018 urtean: INDEUS Industriaren Euskal Plataforma sortu eta abiarazi zen.
> 2021 urtean: SPRIko lan-hitzarmenean 2019 — 2023 Euskara Planaren
ondorengo atalak txertatu ziren:
> “SPRIk, EAEko Administrazio publikora atxikitutako erakunde bezala,
Eusko Jaurlaritzaren hizkuntza irizpideak beteko ditu.”.
> “SPRIk Euskara Plana du, non EAEko bi hizkuntza ofizialak erabiltzeko
arauak jasotzen diren eta erakundean lan egiten duten pertsonen
artean euskararen erabilera sustatzen den.”
> 2021 urtean: Euskara Plana eta INDEUS lehen aldiz SPRIren Kudeaketa
Planean txertatu zen.

> 2021 urtean: Jendaurreko ekitaldietarako protokoloa eta jarraipeneko fitxa
sortu zen.

> 2022 urtean: Euskara Planak bere “Aginte Koadro” propioa du Kudeaketa
Plan orokorrean.

> 2022 urtean: Euskarazko Wikipedia sortu zen: Indeus, IndeusBerri, Industria
Berriaren Hiztegia eta Indeus Elkarrizketak.

> 2023 urtean: “Hizkuntza irizpideak SPRIren kontratazioetan” onartu ziren.

Honekin guztiarekin batera aipatzekoa da baita ere SPRIk kudeatzen dituen laguntza
programetan euskara sustatzearen aldeko neurriak gehitu direla; izan ere, zortzi laguntza
programatan euskararen ziurtagiri ofiziala duten enpresek puntu gehiago edota laguntza
handiagoa lortzeko aukera daukate. Laguntza programa horiek ondorengoak dira:
Zibersegurtasun Industriala, Industria Digitala, Adimen Artifiziala, Lortu, Innobideak, Sakondu,
Zabaldu eta Pilotu.

Lizitatzaileen informaziorako, SPRI Taldearen 2019-2023 epealdiko plan estrategikoa jarriko
da eskuragarri.

> PLANA KUDEATZEKO EGITURA
> SPRI Taldearen Euskara Batzordea ondorengoek osatzen dute:
> Zuzendari Nagusiak
> Idazkari Nagusiak
> Enpresa Batzordeko ordezkariak
> Taldeko erakunde bakoitzeko ordezkariek

SPRI Taldeko Euskara Lantaldea, SPRI Taldeko erakunde bakoitzeko ordezkariek osatzen
dute.Puntu honetan aipatzekoa da baita ere, SPRIk bultzatuta Bizkaia Plaza Eraikineko
Euskara Taldea eratu zela 2019. urte amaieran. Talde horretako kide dira Bizkaia Plaza
eraikinean egoitza duten ondorengo erakunde publikoek: Energiaren Euskal Erakundea,
Arrisku Kapitala, Spri, Sprilur, BT&I, BasqueTour, Osatek, lhobe eta Ura. Ordutik hona
euskararen inguruko ekitaldi edota ospakizun esanguratsuak elkarrekin antolatzen dituzte
erakunde guzti horiek;, adibidez, Euskararen Nazioarteko Eguna, Euskaraldia, Korrika etabar.

2. KONTRATATUKO DEN LANAREN XEDEA
Plegu honen xedea da SPRIrentzako eta SPRI Taldearentzako 2024-2028 eperako Euskararen
Plan Estrategikoa garatzeko, koordinatzeko eta dinamizatzeko lanak kontratatzea.

3. PROIEKTUAREN HELBURUAK

SPRI Taldearen 2024-2028 eperako EUSKARAREN PLAN ESTRATEGIKOA garatzea,
koordinatzea eta dinamizatzea.

2019-2023 eperako Euskararen Plan Estrategikoaren indarraldia 2023. urte amaieran
bukatzen da eta beraz, 2024-2028 epealdirako planaren lanketa abiaraztea dute helburu SPRIk
eta SPRI Taldeak.

Kontratuaren xedea kontuan hartuz, 2024-2028 epealdirako SPRI Taldeko Euskararen Plan
Estrategiko berriaren helburua izango da SPRI Taldea osatzen duten erakundeei euskararen
normalizazioan aurrera egiten jarraitzeko oinarriak ezartzea eta tresnak ematea, beti Eusko
Jaurlaritzaren VII. Plangintzaldiarekin erabat lerrokatuta egon beharko dira oinarri eta tresnak.
2024-2028 epealdirako SPRI Taldeko Euskararen Plan Estrategiko

Hizkuntza Politikarako Sailburuordetzak euskal sektore publikoko erakundeek euskararen
erabilera kudeatzeko eta jarraipena egiteko marko eta tresna berriak garatu ditu, eta VII
Plangintzaldirako metodologia eta markoa proposatu ditu: KEMEN, Kudeaketa eta Erabilera
Markoa Euskararen Normalizaziorako hain zuzen ere. Hau horrela, SPRI Taldeko Euskararen
Plan Estrategiko berriak marko eta tresna berriok izan behar ditu oinarritzat, ezinbestean.

KEMENen bezala SPRI Taldeko Plan Estrategikoan ere kudeaketak izango du lehentasunezko
tokia, hau da, plana garatzeko egiturak, sistematikak eta elkarlanak. Eta marko berriak ekarri
duen adierazleen sistema-eguneraketari jarraiki, euskararen erabilerari dagozkion
adierazleetan eragin handia duten kudeaketa-adierazleak izango ditu, Euskal Sektore
Publikoaren euskararen dekretu berriak ezarriko duen betebehar honi erantzuteko: Hizkuntza
Politikarako Sailburuordetzari aginte-panelean jasotako 14 adierazle esanguratsuenei
buruzko informazioa ematea plangintzaldiaren lehenengo, hirugarren eta bosgarren urteetan,
erakunde publiko guztien esku jarriko den aplikazio informatikoa erabiliz.

Esan gabe doa SPRI Taldeko Plan Estrategiko berriak kontuan izan behar dituela 2023ko
ekainaren 6ko Gobernu Kontseiluan onartu eta ekainaren 2leko EHAAn argitaratutako
Hizkuntza ofizialen erabilerarako irizpideak.

4, EGIN BEHARREKO LANAK

SPRI Taldearen 2024-2028 eperako Plan Estrategikoa garatzea plegu honen 2. eta 3. ataletan
zehaztutako helburua aintzat hartuz, alegia SPRI Taldea osatzen duten erakundeei plan
estrategiko bat dela bide euskararen normalizazioan aurrera egiten jarraitzeko oinarriak
ezartzea eta tresnak ematea, Eusko Jaurlaritzak onartutako hizkuntza irizpideak eta ezarritako
metodologia eta marko berria guztiaren oinarri izanik. 2024-2028 epealdirako SPRI Taldeko
Euskararen Plan Estrategiaren garapena, derrigorrez, 2024 urtean abiarazi eta bukatu beharko
da.

2024-2028 epealdirako Euskararen Plan Estrategikoak honako puntu hauek aurreikusi
beharko ditu:

> Diagnostikoa: SPRI Taldea osatzen duen sozietate bakoitzaren diagnostikoa egingo da
eta emaitza guztiak bateratuta beharko dira SPRI Talde osoaren diagnostiko bateratua
egiteko.

> Plan Estrategikoaren ikuspegia.

> Plan Estrategikoaren adierazleak: Hizkuntza Politikarako Sailburuordetzaren aginte
panelean jasotako 14 adierazleez gain, SPRI Taldeari eta bere jardunari egokitutako
adierazleak aukeratuko dira. Adierazle orokorrekin batera, SPRI Taldeko erakunde
bakoitzak bere adierazle propioak izan beharko ditu beharrezkoa izango balitz,
bakoitzaren errealitateari egokitutako adierazleak izango dira horiek.

> Erakunde bakoitzaren helburu estrategikoak zehaztu beharko dira.
> Helburu horiek lortzeko Kudeaketa Plana: lehentasunak, ekintza plana, arduradunak
etabar zehaztu beharko dira.

Plan Estrategikoa garatuta eta SPRI Taldeko erakundeen oniritzia jasota, kontratu honen
esleipendunak Plan Estrategikoa abiarazteko beharko den koordinazio lana egingo du; baita
erabakitako ekimen eta jardunen dinamizazioa ere. Azkenik, esleipendunari egokituko zaio
planaren jarraipena koordinatzea, adierazleen bilketa eta betetze mailaren azterketa eginez,
SPRI Taldeko Euskara Lantaldeko kideen laguntzarekin.

Honekin batera, esleipendunak txosten bat egingo du urte amaiera bakoitzean, urte horretan
egindakoaren laburpenarekin, adierazleen emaitzak barne hartuta. Urtean zehar lortu ez diren
helburuak zerrendatu eta emaitzak hobetzeko proposamena egingo du esleipendunak
hurrengo urtea hasterako.

5. PROPOSAMENAK

Lizitazio honetara aurkezten den enpresak aurkeztu beharko duen proposamenak honako atal
hauek jaso behako ditu, hurrenkera honetan:

1) Aurkezpena: enpresa aurkeztu, bere ezagutza eta eskarmentua kontratuen xede diren
lanetan.

2) Egin beharreko lan eta zerbitzuen planteamendua, plegu honen 3.puntuan jasotako
edukiei zehatz mehatz erantzungo dien planteamendua.

3) Euskararen Plan Estrategikoa garatzeko metodologia eta egutegia.

4) Plan Estrategikoa martxan jarri eta dinamizatzeko metodologia eta egutegia.

5) Jarraipena egiteko metodologia eta egutegia.

6) Balio erantsia: proposamen berriak eta berritzaileak baloratuak izango dira.

Bestalde, lizitatzaileak plegu hauetan deskribatzen diren lanez arduratuko den lantaldea
zehaztu beharko du, lantaldea osatuko duen pertsonen zerrenda aurkeztuz eta kide
bakoitzaren CVa atxikiz. Lantaldea osatuko duen kide bakoitzak garatu beharreko lanetan
izango duen ardura eta dedikazioa (ehunekotan) zehaztu beharko du baita ere.

Edonola ere, lantaldea honako pleguetan deskribatutako zerbitzuak bermez asetzeko
beharrezkotzat jotzen diren profil profesionalek osatu beharko dute, horiek kontratu honen
bitartez lortu nahi diren helburuetara iristeko trebakuntza eta esperientzia izan beharko
dutelarik.

Hala, lizitatzaileak, gutxienez, honako profil profesionalek osatutako lantaldea aurkeztu
beharko du:

e Goi mailako ikasketak (lizentziatura edo gradua) dituen zuzendari bat, SPRIiren
solaskide nagusia izango dena.

e Goi mailako ikasketak (lizentziatura edo gradua) dituzten 2 teknikari, lanen eguneroko
kudeaketaz arduratuko direnak.

Langileek, gutxienez, ondorengo esperientzia eta ezagutza izan beharko dute euskara planen
garapen eta dinamizazioan (erakunde publikoetan zein enpresa pribatuetan) eta baita,
ondoren zehaztutako euskara maila ere:

Profil profesionala

Zuzendariak

Beharrezko gutxieneko esperientzia: 10 urtetik gora.

Euskara maila: C2 maila edo baliokidea.

Gainontzeko profilak

Beharrezko gutxieneko esperientzia: 5 urtetik gora.

Euskara maila: C1 maila edo baliokidea.

Langile horiek beren-beregi enpresa adjudikaziodunaren mende egongo dira. Ez dute inola ere
lan-, kontratu- ala funtzionario-harremanik edo antzekorik izango Eusko Jaurlaritzarekin,
SPRIrekin eta/edo horiek kide diren sozietateekin, ez kontratuaren indarraldian, ez eta

kontratu hori amaitutakoan ere.

6. KONTRATUAREN JARRAIPENA

SPRI eta enpresa esleipendunari dagokie kontratuaren jarraipen egokia egiteko pertsonala
izendatzea. Jarraipena, lanaren hasieran eta SPRIk eskatutakoaren arabera zehaztuko diren
prozedurari eta egutegiari jarraituz egingo da.

7. ESLEIPENDUNAREN BETEBEHARRAK
> Kontratu honen xede diren lanak burutzeko, une oro bermatzeko eta horien jarraipena
egiteko behar diren giza baliabideak eta baliabide materialak jarriko ditu eskuragarri.
> Enpresa esleipendunak egin beharreko lanak egiterakoan erabili beharreko irudi
korporatiboak honako hauek izango dira:
> Plan Estrategikoaren kasuan SPRI Taldearena erabili beharko du nagusiki eta
beharrezkoa denean, Spri Taldea osatzen duen sozietate bakoitzarena.

> Lizitazio honetan jasotzen den proiektuaren lan-hizkuntza euskara da, SPRIren eta
esleipendunaren arteko harremanetan euskara erabili beharko da eta horregatik, ,

plegu hauetako 5. atalean adierazten denarekin jarraiki, lantaldea osatuko duten
pertsonen euskara maila altua izan beharko da.

8. PROIEKTUAREN KOORDINAZIO OROKORRA ETA ZUZENDARITZA

Enpresa esleipendunak izendatuko duen zuzendariak proiektuaren koordinazio orokorra
egiteko betebeharra izango du eta arduratuko da kontratua behar bezala gauzatzeko enpresa
esleipendunak bere gain hartzen dituen baldintza-agiri honetako alderdi guzti-guztiak sartzeaz
eta horien jarraipena egiteaz.

SPRIri dagokio lanak etengabe eta zuzenean ikuskatzea eta zaintzea. Horretarako,
esleipendunak lanaren edozein prozesu edo fase aztertzea erraztuko du. Esleipendunak eta
SPRIk jarraipen-bileren egutegi bat zehaztuko dute, eta horietan parte hartu ahal izango dute
proiektuarekin nolabaiteko lotura duten eragile edota erakundeetako ordezkariek, SPRIk
horrela erabakitzen duenean.

SPRIk esleipendunari proiektua garatzeko beharrezkoa den informazioa emango dio.

Egin beharreko lanen zuzendaritza SPRIko ordezkari batek egingo du, koordinatzaile eta
gainbegiratzaile lana egingo duelarik. Era berean, esleitutako proposamenaren gainean
aldaketa edo moldaketarik egin nahi izanez gero, ezinbestekoa da SPRIren adostasuna izatea,
zeinak lanen gidalerroak aldatu ahal izango dituen edozein momentutan.

